
Kaikin olthiin yhtä mieltä siittä, ette het käsitelhään möötissä kahta assiita:

1. Laittaa sekretariaatin toimimhaan 

2. Seuraavan styyrimöötin daattu

Asia 01/09  Alkuperäiskansoitten regiuunin sekretariaatti 

Raatimies Odd Keskitalo informeerasi sekretariaatin funkšuunista (toiminta vailuu kokonhans), minkä jälkhiin raatimiehet selvästi ilmasthiin, ette tarvithaan ainaski kohta 100% stillinki, jotta kyethään ottamhaan vaarhiin ja selviämhään kaikista tarpheista ja haastheista. Sen tähen häätyy saaja vielä enämen resyrsia sen lisäksi, mitä komuuneila jo oon tätä varten.

Styyrinjäsenet väksläthiin ajatuksia tästä asiasta. Het ehotethiin, ette väärtikomuunit suunitelhaan konseptin, minkä styyri saattais hyväksyä.

Perustelut: 

Sekretariaatti ei ole toiminu viimisen vuojen aikana. Sen mukhaan, mitä signaaliita oon nyt tullu regiuuniraatilta, ja mitä haastheita ja tehtäviitä styyrilä oon tästä etheenkäsin, meinaa styyri, ette se häätys olla oma toimiva sekretariaatti. Sekretariaatin häätys olla siinä komuunissa, mikä johtaa toimintaa. Tämän periuudin aijan laitethaan sekretariaatin Kautokeinon komuunhiin, ja komuuni oon sekretariaatin työnanttaaja. 

Yksiääninen päätös:

Styyri antaa täyven vallan Kautokeinon komuunille valmistella työoortningin sekretariaatin toiminthaan ja regiuunitten yhtheistyöhön. Styyri antaa kansa täyven vallan Kautokeinon komuunille räknätä budšettiehotuksen, minkä styyri saattaa hyväksyä seuraavassa möötissä.

Asia 02/09 Seuraava styyrimöötti

Seuraava styyrimöötti oon 19. februaarikuuta kl 10.00 Kaarasjovela. Kaikile lähätethään kokhoonkuttumispreivin. Styyri päättää mööttiplaanin seuraavassa styyrimöötissä.

Protokolla

Odd Torvald Keskitalo

